
 

Iqtisodiyot va ta'lim / 2023-yil 5-son  274 
 

ҳиятидан фойдаланиш даражасини қиёсий таҳ-
лил қилиш, балки ҳудудлар ҳолатига ҳам баҳо 
бериш имконияти мавжуд. Саноатни барқарор 
ривожлантириш ва саноат салоҳиятини оши-
ришга қаратилган энг муҳим стратегияларни 
ишлаб чиқиш жараёнида ҳам ушбу усулдан фой-
даланиш мақсадга мувофиқ.  

Хулоса ва таклифлар. Ҳудудлар саноати-
ни мутаносиб ривожлантириш ва самарали жой-
лаштириш стратегиясини белгилашда, саноат-
нинг ишлаб чиқариш салоиҳиятини оширишда 
келтириб ўтилган услубий ёндашувлардан фой-
даланиш мақсадга мувофиқ. Ўзбекистон Респуб-

ликасида саноатнинг ишлаб чиқариш салоҳия-
тидан самарали фойдаланишда мавжуд имко-
ниятлар ва ишлаб чиқариш салоҳиятини оши-
ришга таъсир этувчи омилларини инобатга 
олган ҳолда амалга ошириш лозимлигини англа-
тади. Шунга кўра, Республикада саноатни ривож-
лантиришга қаратилган мақсадли лойиҳалар ва 
стратегияларни белгилашда таклиф этилган мо-
делдан фойдаланиш, ҳудудларда саноатни мута-
носиб ривожлантиришга эришиш имкониятла-
рини оширишга, минтақалар хусусиятидан ке-
либ чиққан ҳолда, ишлаб чиқариш кучларидан 
мақсадли фойдаланишни юзага чиқаради.

Kirish. Mamlakatda sanoat korxonalarining 

iqtisodiy va innovatsion salohiyatini yaxshilash, 
iqtisodiy-ijtimoiy munosabatlarni takomillashtirish 
natijasida iqtisodiy samaradorlikka erishishga alohi-
da e’tibor qaratilmoqda. Sanoat tarmog‘ini rivojlan-
tirish asosida mavjud ishlab chiqarish resurslaridan 
foydalanish yaxshilanadi hamda aholining ish bilan 
bandligini ta’minlashga katta hissa qo‘shadi.  

Jahonda globallashuv sharoitida to‘qimachilik 
sanoati korxonalari iqtisodiy samaradorligini oshi-
rishga alohida e’tibor qaratilmoqda. Sanoat tarmog‘i 
rivojlanishida sanoat korxonalari iqtisodiy natijalari 
ta’sirini baholash, ularning rivojlanishidagi ustuvor 
omillarni aniqlash, resurslar sarfini me’yorlashtirish 
asosida aholi bandligini ta’minlash, sanoatning ish-
lab chiqarish va resurs salohiyatidan oqilona foyda-
lanish, hududlarning mavjud imkoniyatlari hisobiga 
korxonalar faoliyatini ixtisoslashtirish, ishlab chiqa-
rish tarkibiy tuzilmasini takomillashtirish va unga 
diversifikatsiyalash ta’sirini tadqiq etish bu boradagi 
ustuvor yo‘nalishlardan hisoblanadi. 

O‘zbekistonning 2022-2026-yillarga mo‘ljal-
langan taraqqiyot strategiyasiga asosan iqtisodiyot-
ning asosiy tarmoqlaridan biri hisoblangan to‘qima-
chilik sanoati korxonalari faoliyatini rivojlantirishga 
alohida e’tibor qaratilmoqda. «Ip kalavani chuqur 
qayta ishlash va tayyor mahsulotlar eksporti hajmini 
5 mln. AQSh dollariga yetkazish hamda sohada ish 
o‘rinlarini 570 ming nafarga yetkazish»  bo‘yicha 
vazifalar belgilangan [1]. Mazkur vazifalardan kelib 
chiqqan holda to‘qimachilik sanoati korxonalarida 
ishlab chiqarish resurslaridan optimal foydalanish, 

samarali talabga asoslangan holda ishlab chiqarish 
va bozor aloqalarini yo‘lga qo‘yish hamda to‘qima-
chilikda raqamli texnologiyalardan foydalanish aso-
sida iqtisodiy samaradorlikni oshirish yo‘nalishlari-
da ilmiy tadqiqotlarni chuqurlashtirish maqsadga 
muvofiq.  

Bunda bevosita ichki bozor bilan birga mahsu-
lotlar eksportini oshirishga alohida e’tibor qaratish 
talab etiladi. Mahsulotlar eksportini oshirishda 
diversifikatsiyalashga alohida e’tibor qaratish zarur 
bo‘lib, diversifikatsiyalash iqtisodiy samaradorlikka 
ta’sirini baholash uchun turlicha yondashuvlar aso-
sida baholangan va ular asosida iqtisodiy natijalar-
ning ijobiy tomonga o‘zgarishi masalasida bir qator 
tadqiqotlar olib borilgan.  

Mavzuga oid adabiyotlar tahlili. Sanaot kor-
xonalari iqtisodiy samaradorligiga ishlab chiqarishni 
tashkil etish holati taʼsirini Maykl Djorj [5], 
M.M.Panov [12] tejamkor ishlab chiqarish tamoyil-
lari, diversifikatsiya jarayonlarining samaradorlikka 
ta’siri, iqtisodiy va texnologik daraja ko‘rsatkichi, 
texnologiyalar bilan taʼminlanganlik darajasi va kor-
xonalarning bugungi kundagi rivojlanish darajasi ho-
lati va bu asosida potensial samaradorlikni bahola-
ganlar. Mualliflar mahsulotlar diversifikatsiyasi 
o‘zgarishi natijasida umumiy iqtisodiy samaradorlik 
o‘zgarish darajasini baholaganlar.  

A.S.Smagulov ishlab chiqarish zaxiralarining 
to‘g‘ri belgilanishi samaradorlikni ta’minlovchi asos 
hisoblanib, xomashyo resurslar ta’minoti va saqlani-
shi, ishlab chiqarishning foydalnilmayotgan ichki im-
koniyatlarini yaxshilash va diversifikatsiya hisobiga 

samaradorlikni ta’minlashni asoslagan [13].  
N.Menkyu ishlab chiqarish samaradorligiga 

“muqobil chiqimlar” (yo‘qotilgan imkoniyatlar bilan 
bog‘liq xarajat) tushunchasini ilgari surgan [7]. 

B.A.Muradov moddiy resurslardan foydala-
nish darajasi, xomashyo bazasi va resurslar sifati va 
ta’minoti ahamiyatini baholagan [6] bo‘lsa,  Y.K.Chir-

kunova samaradorlik xomashyo va moddiy resurslar 
narxi ta’minoti va logistika tizimiga bog‘liqligini 
asoslagan [14].  

Shu bilan birga, sanoat korxonalari iqtisodiy-
ijtimoiy natijalariga diversifikatsiyalash natijalari 
taʼsirini V.Ryabseva. A.Salai va K.Gateva baholagan-
lar (1-jadval) [9].

 
1-jadval 

Sanoat korxonalari iqtisodiy-ijtimoiy natijalariga diversifikatsiyalash natijalari[8] 

Indeks nomi Hisoblash formulasi Shartli belgilash 

V.Ryabsev 
 𝐼𝑅 = √

∑(𝑑1𝑖 − 𝑑0𝑖)2

∑(𝑑1𝑖 + 𝑑0𝑖)2 

 
𝑑0 – dastlabki holatdagi tarmoqdagi 
ulushi; 
 
 

𝑑1 – keyingi holatdagi tarmoqdagi ulushi; 
 
 
 

𝑛 – tuzilmadagi elementlar soni 
 

A.Salai 

𝐼𝑆 =
√

∑ (
𝑑1𝑖 − 𝑑0𝑖

𝑑1𝑖 + 𝑑0𝑖
)𝑛

𝑖=1

𝑛
 

K.Gatev 
𝐼𝑅 = √

∑(𝑑1𝑖 − 𝑑0𝑖)2

∑(𝑑1𝑖
2 + 𝑑0𝑖

2)
 

 
Bu indekslardan diversifikatsiyalash o‘zga-

rishlari intensivligini tavisflovchi ko‘rsatkich sifatida 
foydalanish mumkin, lekin bu ko‘rsatkichlar diversi-
fikatsiya holatini to‘la baholash imkonini bermaydi.  

Diversifikatsiyalashni baholashda Y.A.Kolmak 
Teyla indeksidan foydalanishni taqdim etgan [9].  

𝑇 = ∑ (
𝑌𝑟

𝑦
∗ 𝐿𝑛

𝑌𝑟

𝑌/𝑅
)𝑅

𝑟=1                       (2) 

Bunda: Yr – r mintaqaning o‘zgaruvchan 
qiymati; Y – bir xil o‘zgaruvchilarning qiymati;  
R – mintaqalar soni. 

Taqdim etilgan metodikalar korxonalar fao-
liyatida foydalanish uchun samarali bo‘lsa-da, korxo-
nalar samaradorligini to‘la baholay olmaydi, biroq 
umumiy diversifikatsiyasi koeffitsiyentini baholash-
da foydalanish mumkin. Fikrimizcha, iqtisodiy sama-
radorlik nuqtayi nazaridan diversifikatsiyaga yonda-
shilganda, mazkur ko‘rsatkichda sotilgan mahsulot-
lar hajmi o‘zgarishi asosida aniqlash ijobiy natija be-
radi. Shuning uchun to‘qimachilik korxonalari uchun 
diversifikatsiya qilishning miqdoriy va sifat darajasi-
ni baholash metodologiyasi takomillashtirildi.

      (3) 
Bunda: DEt – diversifikatsiya samaradorligi; n 

– diversifikatsiya  davrida korxona tomonidan ishlab 
chiqarilgan mahsulot turlari soni; m – dastlabki 
holatda ishlab chiqarilgan mahsulot turlari soni;  SQit  

– diversifikatsiyadan so‘ng sotilgan mahsulot hajmi; 
SQjb – diversifikatsiyadan oldingi davrdagi sotilgan 
mahsulot hajmi [8]. 

Tadqiqot metodikasi. Tadqiqot jarayonida 
qiyosiy tahlil, empirik baholash, omilli tahlil, tanlan-
ma kuzatish, analiz va sintez, induksiya va deduk-
siya, statistik tahlil, qiyosiy tahlil hamda iqtisodiy-
matematik modellashtirish kabi usullardan foydala-
nilgan. 

Ko‘rib chiqilgan uslublarni tahlil etish asosida 
yuqoridagi ma’lumotlardan kelib chiqqan holda to‘-

qimachilik korxonalarida iqtisodiy samaradorligini 
baholashda diversifikatsiya samaradorligini baho-
lash maqbul uslub hisoblanadi.  

Tahlil va natijalar. Korxonalarning bugungi 
kundagi iqtisodiy holatidan kelib chiqqan holda ishl-
ab chiqarish natijalari innovatsion faoliyat, moliya-
viy natijalar, texnikaviy samaradorlik va marke 
ting faoliyati natijalariga alohida eʼtibor qaratish 
zarur[8].  

Bunda korxonaning asosiy ishlab chiqarish 
natijalarining umumiy iqtisodiy samaradorlikka 
taʼsirini asoslash talab etiladi. “Skorton tekstil” 
MChJda bu ko‘rsatkich oxirgi yillarda birmuncha 
yaxshilangan (2-jadvalga qarang).

  

𝑰𝒒𝒕𝒔 =
𝑰𝒋𝒕𝒔+𝑴𝒍𝒔+𝑰𝒏𝒔+𝑴𝒂𝒓𝒔+𝑻𝒔

𝟓
 =  

𝟎,𝟓𝟗+𝟎,𝟔𝟏+𝟎,𝟖𝟏+𝟎.𝟕𝟏+𝟎,𝟒𝟐

𝟓
= 𝟎, 𝟔𝟑     

2-jadval 
Andijon viloyatida ayrim to‘qimachilik sanoat korxonalarining iqtisodiy  

samaradorligi holati (koeffitsiyent) 

Yillar «Skorton tekstil» MChJ  «Saxovat Teks» MChJ  
«Xo‘jaobod turon  

tekstil» MChJ 

2011-yil 0,57 0,51 0,59 
2015-yil 0,61 0,55 0,51 
2020-yil 0,62 0,59 0,57 
2021-yil 0,63 0,61 0,61 

Manba:  “Skorton tekstil” MChJ, “Saxovat Teks” MChJ va “Xo‘jaobod turon tekstil” MChJlarning yillik statistik ma’lumotlari 
asosida muallif tomonidan tayyorlangan. 

 
Korxonalarning umumiy iqtisodiy samarador-

ligi «Skorton tekstil» MChJda 2021-yil uchun 0,63 
koeffitsiyentga, 2011-yili 0,57 koeffitsiyentga, 2015-
yili 0,61 koeffitsiyentga teng bo‘lgan. «Saxovat Teks» 
MChJda 2021-yili hisob-kitoblarimizga ko‘ra, bu 
ko‘rsatkich 0,61 koeffitsiyentga teng bo‘lgan va 
2015-yilga nisbatan 9,0 foizga, 2020-yilga nisbatan 
3,3 foizga yaxshilangan. «Xo‘jaobod turon tekstil» 
MChJda esa umumiy ishlab chiqarish samaradorligi 
2021-yili 0,61 koeffitsiyentni tashkil etgan bo‘lsa, 
2011-yili 0,59 koeffitsiyentni, 2020-yili 0,57 koeffit-
siyentni tashkil etgan. Demak, to‘qimachilik sanoati 
korxonalari iqtisodiy samaradorligini umumlashti-
ruvchi integral ko‘rsatkichlarning yuqori (0,7-1,0), 
o‘rta (0,4-0,69) va past (0-0,39) darajalari bo‘yicha 
guruhlashimiz mumkin.  Mazkur chegaraning texno-
logik, marketing, ijtimoiy, innovatsion samaradorlik 
mezonlari o‘zaro bog‘liqligi va taʼsiri aloqalari yuqori 
bo‘lib, mavjud resurslardan  foydalanishni muvofiq-
lashtirish zarur. Amaliyotda to‘qimachilik korxona-
lari iqtisodiy samaradorligiga innovatsion faoliyat 
natijalari va marketing samaradorligi taʼsiri ijobiy 
bo‘lmoqda. Korxonalarda innovatsion faoliyatni 
rivojlantirish asosida moliyaviy-iqtisodiy, texnikaviy 
va marketing faoliyati mutanosibligini taʼminlash va 
ishlab chiqarish zanjirining vertikal integratsiyala-
shuvi taʼminlanadi.  

Yuqoridagi maʼlumotlardan kelib chiqqan hol-
da, sanoat korxonalarida iqtisodiy samaradorlikni 
oshirishda quyidagilarga eʼtibor berish zarur: 

sanoat korxonalarida mehnat natijalarini ba-
holash asosida mavjud ishlab chiqarish samarador-
ligini oshirish imkoniyatlarini aniqlash; 

korxonada o‘rtacha oylik ish haqi va mehnat 
unumdorligi ko‘rsatkichining o‘zgarish nisbatlari 
asosida samaradorlikni oshirish; 

iqtisodiy samaradorlikni taʼminlashda muvo-
zanatlashgan ko‘rsatkichlar tizimidan foydalanish; 

moddiy resurslar taʼminotini meʼyorlashti-
rishda ularning narxi, sotib olish, tashish uchun 
qilinishi mumkin bo‘lgan xarajatlarni hisobga olish; 

resurslarni yetkazib berish va saqlash jarayo-
nida resurslar sifati buzilishining oldini olish hamda 
xomashyo va mol yetkazib beruvchilar bilan amalga 
oshiriladigan iqtisodiy aloqalarni mustahkamlash; 

ishlab chiqarish quvvatidan kelib chiqib, bo-
zor iqtisodiyotining o‘ziga xos xususiyatlarini hisob-
ga olgan holda, ishlab chiqarish strategiyasini shakl-
lantirish. Bunda asosiy eʼtiborni ishlab chiqarish mu-
vozanatini taʼminlashga, bozor talabiga mos sifatli 
mahsulot ishlab chiqarish va ularning realizatsiya-
siga qaratish zarur. 

To‘qimachilik sanoati korxonalarida ishlab 
chiqarilgan mahsulot hajmi o‘zgarishi bilan uning 
faoliyati samaradorligi ham o‘zgarib bormoqda. Ijti-
moiy-iqtisodiy samaradorlik mezonlari qatorida di-
versifikatsiya samaradorligining ham prognoz para-
metrlari ishlab chiqildi. Diversifikatsiya smaradorli-
giga taʼsir etuvchi omillar sifatida mahsulot ishlab 
chiqarish hajmi, sotilgan mahsulot hajmi, mahsulot-
lar turi, mahsulot tannarxi va sof foyda ko‘rsatkich-
lari olindi. Omil va manba sifatida olingan ko‘rsat-
kichlarning 2026-yilga qadar prognoz qiymatlari 
hamda iqtisodiy samaradorlik natijalari aniqlandi. 

  
3-jadval 

Andijon viloyatidagi ayrim to‘qimachilik sanoati korxonalari diversifikatsiya samaradorligi bilan 
bog‘liq ko‘rsatkichlarining 2026-yilga qadar mo‘ljallangan prognoz ko‘rsatkichlari o‘zgarish surʼati 

Yillar 

«Skorton tekstil» MChJ «Saxovat Teks» MChJ 
«Xo‘jaobod turon tekstil» 

MChJ 
Mahsulotlar 

diversifikatsiyasi 
samaradorligi 

Mahsulotlar 
diversifikatsiyasi 

samaradorligi 

Mahsulotlar diversifikatsiyasi 
samaradorligi 

2023-y. 0,11 0,09 0,22 
2024-y. 0,12 0,091 0,25 
2025-y.  0,12 0,11 0,27 
2026-y. 0,14 0,13 0,31 

Manba: «Skorton tekstil” MChJ, «Saxovat Teks” MChJ va «Xo‘jaobod turon tekstil” MChJlarning yillik statistik ma’lumotlari 
asosida muallif tomonidan tayyorlangan. 

Mahsulotlar diversifikatsiyasi samaradorligi-
ning prognoz parametrlarini ishlab chiqishda 
«Skorton tekstil» MChJ, «Saxovat Teks» MChJ  va 
«Xo‘jaobod turon tekstil» MChJlarning 2011-2021-
yillardagi iqtisodiy ko‘rsatkichlari asosida amalga 
oshirgan tahlil natijalarimiz va ularning o‘zgarish 
tendyensiyalarini eʼtiborga olganmiz.   

Amalga oshirilgan tadqiqot natijalaridan kelib 
chiqib, yuqoridagi omillar asosida trend modellari 
yordamida omillar qiymatini 2026-yilga qadar eko-
nometrik model asosida prognozini amalga oshirdik. 
Andijon viloyatidagi ayrim to‘qimachilik sanoati kor-
xonalarining diversifikatsiya samaradorligi prognoz 
ko‘rsatkichlari  3-jadvalda keltirilgan. 

Viloyatdagi to‘qimachilik korxonalarining iqti-
sodiy natijalari nafaqat tashqi bozorda raqobat kuch-
liligi bilan, balki ichki bozorda ham ishlab chiqarish 
kuchlarining to‘xtovsiz rivojlanib borayotganligi 
uchun mahsulotlar bozorini kengaytirishga harakat 
qilmoqda.  

Tahliliy maʼlumotlarga ko‘ra ham 2021-yil ba-
zis yil sifatida tanlab olingan bo‘lib diversifikatsiya 
samaradorligi 2026-yilga qadar ortib borishi kuzatil-
gan bo‘lib, «Skorton tekstil» MChJda 2021-yili 0,091 
koeffitsiyentdan 2026-yili 0,14 koeffitsentga ortishi 
kutilayotgan bo‘lsa, «Xo‘jaobod turon tekstil» 

MChJda 0,16 koeffitsiyentdan 2026-yili 0,31 koef-
fitsiyentga ortishi aniqlangan. Natijada korxonalarni 
sotish rentabelligi ko‘rsatkichi ham ortib borishi 
aniqlandi. 

Xulosa va takliflar. Demak, to‘qimachilik 
sanoati korxonalarida mahsulot ishlab chiqarishni  
diversifikatsiyalash nafaqat sanoat tarmog‘ini, balki 
iqtisodiyotimizning barcha tarmoqlari mutanosib 
rivojlanishini taʼminlovchi manbalardan biri hisobla-
nib, natijada yangi turdagi ishlab chiqarishni o‘zlash-
tirish, ishlab chiqarish vositalarini modernizatsiya-
lash, innovatsiyalarni qo‘llab-quvvatlash va mahsu-
lot hajmini  oshirish imkoniyati yuqori.  Shu sababli 
to‘qimachilik sanoati korxonalarida diversifikatsiya-
lash samaradorligini oshirish uchun quyidagi mulo-
hazalarga eʼtibor berish lozim: 

• to‘qimachilik sanoati korxonalarida ilmiy-
texnik, ishlab chiqarish hajmini oshirish, mahsulot 
turini ko‘paytirish orqali yangi modifikatsiyani yara-
tish; 

• to‘qimachilik sanoati korxonalarida iqtiso-
diy samaradorlik darajasi yuqori bo‘lgan tarmoq 
faoliyatiga investitsiya mablag‘larini yo‘naltirish 
orqali ishlab chiqarish hajmini oshirish zarur.

